
A.  UFAHAMU   MK. 15

Siku ya Amedi

Amedi alikaribia lang » la shule huku akiwa na wahka. Alilitazama lango mara mbili
kuhakikisha kuwa hakupotea. Nembo kubwa ilimvuta macho, “BIDII DAY SECONDARY
SCHOOL”. Alitulia kwa muda akiwaza iwapo amwombe bawabu rubusa ya kuingia au aanze
kupiga milundi kurudi kwao. Alibaki pale langoni, ndani hakuingiliki na nyumbani hakurudiki.
Hapo ubongo wake ulivuta fikra na kuwaza yaliyotendeka miaka minne iliyopita akiwa shuleni

hapo.

“Amedi, hebu vaa vizuri. Funga tai yako uwe mtanashati,” aliyakumbuka maneno ya
mwalimu wa zamu. Amedi hakubanduka. Alifurisha maungo na kutanua jifua lake kubwa
ungedhani ni mayonda kwenye msitu wa Kongo. Alimkodolea macho mwalimu wake na
kumrushia cheche za matusi. “Sikiliza mwalimu, naona unanihangaisha sana. Kwani hii tai
ndiyo inayosoma?” Amedi alisema.

Tukio hilo lilimghadhabisha mwalimu wa zamu. Alipiga bongo akiwaza la kufanya na
mwisho akaona ampe adhabu. Amedi akakataa adhabu ya mwalimu. Alikula kiapo kwamba
asingefanya adhabu ya mtu yeyote yule.

Wahenga walinena kuwa angeenda juu kipungu hafikilii mbinguni: Amedi aliondoka
shuleni na kuamua kuhudhuria tu siku za mtihani wake wa mwisho wa kidato cha nne, KCSE.
Alisahau kuwa angehitajika kurudi shuleni. Majibu ya mtihani yalipopeperushwa hewani na
kuzagaa kwenye mtandao yalionyesha kawa alikuwa amefuzu. Amedi hakufahamu kuwa,
“siku ya kufa nyani, miti yote huteleza™. Sasa alihitajika kupeleka nakala za vyeti vyake vya
shule ya upili ili asajiliwe kujiunga na chuo kikuu. Leo yupo langoni pa shule iyo hiyo ambapo
pamemkodolea macho na kumwambia, “ingia umwone mwalimu mkuu kama u dume kweli.”

Amedi alishtuka alipohisi mkono rmozito ukimgusa bega. Aligeuka. Alikuwa ni yule
mowalimu wa zamu aliyemkosea adabu siku ile. Mwalimu alimsalimia na kumpasulia mbarika
kwa msemo wa jadi, “Amedi, mchama ago hanyeli, huenda akauya papo”. Maneno haya
yalimpasukia Amedi ghafla kama radi wakati wa kiangazi. Yalimwingia na kumtonesha kile
kidonda cha kale. Alitahayari na kupiga magoti, mikono hewani, machozi yakimtiririka njia
mbilimbili. Eti anasalimu amri!

“Mwalimu naomba msamaha,” Alinyenyekea Amedi. Mwalimu alimtazama kwa muda
bila kumtongoa togo wala jande. Aligeuka na kuelekea ofisini. Amedi alimfuata bila kutambua
kuwa alimfuata huku akisota.

“Usitambae kama mtoto mchanga, simama umwendee mwalimu, huenda akakusamehe,
huenda akazingatia kuwa, ya kale hayanuki.” Bawabu alimwambia Amedi huku akimshika
mabegani na kumnyanyua.




Maswali

1.  Kwa nini Amedi alishindwa kuingia shuleni?

2.  Amedi alikuwa na tabia gani?  Toa mifano.

3.  Kuna mafunzo gani yanayotokana na kisa hiki?

4.  Unafikiri hatima ya Amedi ilikuwa ipi?

5.  Eleza maana ya maneno au mafungu haya ya maneno kama yalivyotumika katika kifungu:-

a.  Mtanashati

b.  Ilimgadhabisha

c.  Kumpasulia mbarika 

d.   Kumtongoa togo wala jando

B.  SARUFI

i.  Taja nusu irabu.  Mk. 2

ii.  Andika maneno mawili yenye sauti mwambatano.  Mk. 2

iii.  Tofautisha baina ya vitate vifuatavyo.  Mk. 4

Mzazi na msasi

Husuni na Huzuni 

iv.  Nomino zifuatazo zinapatikana katika ngeli zipi?  Mk. 2

a.  Ukwato

b.  Tabaka

v.  Ainisha aina za maneno katika sentensi.  Mk. 5

Kijana mzee amewasili nyumbani kwao.

vi.  Andika kwa wingi.  Mk. 2


Alipoukwea alilichuma tunda.

vii. Onyesha viambishi awali na tamati.  Mk. 4


Yameniogofya

viii.  Eleza matumizi mawili ya histari kifupi.  Mk. 2
ix.  Andika sentensi upya kwa kutumia ‘O’ rejeshi tamati.  Mk. 2


Mkulima ambaye ameondoka amejeruhiwa.

x.  Kamilisha jedwali.  Mk. 6

	Fanya
	Fanyia
	Fanyika
	Fanyisha

	Jenga
	
	
	

	Zaa
	
	
	

	Toa
	
	
	

	Vaa
	
	
	


xi.  Andika sentensi kwa wingi hali ya ukubwa.  Mk. 2


Mtoto yule mtundu ametuzwa kwa kitabu hiki.

xii.  Unda nomino kutoka kwa vitenzi vifuatavyo.  Mk. 2

a.  Lima –

b.  Hukumu –

xiii.  Sahihisha sentensi hii.  Mk. 2


Bona amekula ugali na kijiko.

xiv.  Kamilisha methali mk. 1


Ukiona vyaelea


